
Viththalastotram 2

விட்²ட²லஸ்தோத்ரம் 2

ஜீவநஜீகோ³ஸ்வாமிக்ரு’தம்
ஶ்ரீவிட்²ட²லம் நதோऽஸ்மி ஶ்ரீவல்லப⁴வல்லப⁴ம் ஸுமார்தண்ட³ம் ।
ஶ்ரீபுண்ட³ரீகஸுக²த³ம் ருக்மிண்யா வல்லப⁴ம் பரமருசிரம் ॥ 1॥
ஶ்ரீவிட்²ட²லேத்யபி⁴க்²யாம் பூர்ணாம் யுக்தாம் விதா⁴துமிஹ நிகடே ।
க்ரு’த்வேமாம் வைத³ர்பீ⁴ம் கமலாம் கமலேக்ஷண ஸ்தி²தோऽஸ்மி விபோ⁴ ॥ 2॥
பதிதாநுத்³த்⁴ரு’த்ய த்வம் ஸங்க்²யாதீதாந்விதா³விஹீநதராந் ।
ஶ்ராந்தோ ப்⁴ரு’ஶம் தத: கில கடிதே³ஶே த்⁴ரு’தகரோऽஸி கருணாப்³தே⁴ ॥ 3॥
த்⁴ரு’தமநுஜாக்ரு’திரஸ்ம்யஹமதா²பி லோகேऽஸ்தி கோऽபி மத்ஸத்³ரு’ஶ: ।
இதி பரிசிசீஷயா த்வம் பரிரம்ப⁴ண உத்ஸுகோऽஸி லோகாநாம் ॥ 4॥
ஸம்ஸாரோஷ்ணகரோத்³ப⁴வதாபநிவ்ரு’த்யை ரஸஸ்வரூப ஹரே ।
ஸாந்த்³ரக⁴நாப⁴ம் த்⁴ரு’த்வா விக்³ரஹமந்யாத்³ரு’ஶம் ஸ்தி²தோऽஸி கில ॥ 5॥
த³ரவரமத² தே கரக³ம் த்³ரு’ஷ்ட்வா ஸம்ஸாரத³ரத³ரம் த³ரதாம் ।
அத³ராமப⁴ஜந்நரவர ஶஶத⁴ரகரப⁴ரமிவாந்த⁴காரப⁴ர:॥ 6॥
ஸ்வீயஜநாப⁴யதா³நே த³க்ஷிணஹஸ்தோऽஸ்தி யுக்தஸம்ஜ்ஞோ மே ।
இதி தத்²யம் ஸூசயிதும் நாலீகம் ஸம்பி³ப⁴ர்ஷி தஸ்மிம்ஸ்த்வம் ॥ 7॥
த்வயி புண்ட³ரீகஸுக²தே³ கோ³க³ணஸம்வேஷ்டிதே த்ரயீநிலயே ।
பாபாந்த⁴நாஶகத்வம் யுக்தம் ஸம்ஜ்ஞாஸுக²ப்ரதே³ऽக்ஷிசரே ॥ 8॥
தா³க்ஷிண்யம் ஸ்வீகர்தும் தே³ஶேऽஸ்மிம்ஸ்த்வம் ஸ்தி²தோऽஸி யத³பி விபோ⁴ ।
வாமத்வம் த்வய்யாப்தம் ஸ்வீயவ்ரஜமா த்யஜத்யஹோ விமலம் ॥ 9॥
த்⁴யாயம் த்⁴யாயம் நித்யம் ஶைலம் கோ³வர்த⁴நம் ப்ரியம் தா³ஸம் ।
தத்³விப்ரயோக³யோகா³த் ஶைலஸுரூபம் ப⁴ஜஸ்யதோ² மௌநம் ॥ 10॥
ஸ்வர்க³ம் வாணீம் ப்ரு’த்²வீம் தே⁴நும் கரணாநி பாஸ்யஜஸ்ரமயே ।
தத்ஸூசநாய விபு⁴ரபி கோ³பாக்ரு’திக:ஸ்தி²தோऽஸி தே³ஶேऽஸ்மிந் ॥ 11॥

விட்²ட²லஸ்தோத்ரம் 2

ஸேஷ்டகமயபாத³யுக³ம் மம தஸ்மாதி³ஷ்டஸித்³த⁴யே ப⁴ஜத ।
ஸௌக்²யாப்த்யை ஸூசயிதும் பாத³யுகே³ ஸேஷ்டகோऽஸி தத்ஸுக²த³॥ 12॥
ஸ்வசரணநலிநோத்³பூ⁴தாம் தடிநீமுக்³ரோத்தமாங்க³ஸம்பர்காத் ।
தோ³ஷாகரநைகட்யாத்³பீ⁴மாபி⁴க்²யாயுதாமிமாம் மத்வா ॥ 13॥
யுக்தார்தா² த்வம் மா ப⁴வ மத்³ப⁴க்தேஷ்வத² ப⁴வாக⁴ஸேநாயாம் ।
இதி ஶிக்ஷயிதும் நித்யம் தடதே³ஶே வாஸதத்பரோऽஸ்யஸ்யா:॥ 14॥
ஸுத்³விஜக³ணஸேவ்யஸ்த்வம் ஸுமநோயுக்த:ஸுபர்ணக: ப²லத:³ ।
ஸமக⁴நநீல: கல்பத்³ருமகல்போऽநல்பபஞ்சஶாகோ²ऽஸி ॥ 15॥
ஸந்மாநஸவர்தீ ஶ்ரீஸ்தா²நம் த்வம் ஸந்நிலிம்பக³ணஸேவ்ய: ।
ஹம்ஸகரை: பூஜ்ய: கில ரக்தோऽந்தமோத³த:³ ப்ரஸந்நஶ்ச ॥ 16॥
ப்ரியபுண்ட³ரீகப⁴க்தாஸக்தே: ப்ராப்தஸ்ததீ³யஸாஜாத்யம் ।
கிம் வா த்வத்ஸாரூப்யால்லோகே க்²யாத:ஸ புண்ட³ரீக இதி ॥ 17॥
ஶ்ரிதபுண்ட³ரீகதடிநீதீரே லக்ஷ்ம்யாக³திர்ஹி யுக்ததமா ।
தவ கில நிலிம்பப⁴ர்துத்³ருமஸுமஶோபே⁴ऽஸ்தி க்ரு’ஷ்ண ரஸிகவர ॥ 18॥
ஸாலோக்யம் ஸாமீப்யம் லோகேऽஸ்மிந் பாபகாரிணாம் நியதம் ।
து³ர்லப⁴மபி த³த்தம் தந்மத்ஸத்³ரு’ஶாயாத² விட்²ட²லோऽஸி தத:॥ 19॥
நக²ரோடு³பை: பரீதம் சரணதரண்யோர்யுக³ம் புரா ரசிதம் ।
யத்³யபி மக்³நம் மத்வா ததா²வித⁴ம் நிஶ்சிதம் ஹி மாமஸ்மிந் ॥ 20॥
ஸ்மரணாபி⁴த⁴ஸூர்யஸ்தவ ஸம்ஸாராப்³தி⁴ம் ஹ்யஶூஶுஷச்ச்²ரேஷ்ட:² ।
நாமாம்ரு’தப³ஹுவ்ரு’ஷ்ட்யா பங்கம் நி:ஶேஷதாமகா³த்பஶ்சாத் ॥ 21॥
தேந ஸ்வச்ச²தரோऽஹம் ஸோத்கண்ட:²ஸ்வச்ச²வர்த்மநா க்ஷிப்ரம் ।
உபகண்ட²ம் தே பூ⁴மந் ஸம்ப்ராப்த: கில த³யாம்ரு’தாப்³த⁴வர ॥ 22॥
பதிதோத்³த⁴ரணஜவிருத³ம் லோகப்ரக்²யாதமாதி³தஸ்தஸ்மாத் ।
ஏதச்ச்²ரமநிரதோऽபூ⁴ர்நோ சேத்³தே⁴த்வந்தரம் ந ஹி ப்ரக்ரு’தே ॥ 23॥
ஶ்ரீவல்லப⁴கல்பத்³ருமப²லரூபத்வம் நிஜேச்ச²யா யத்நாத் ।
ஸ்வீக்ரு’தமிஹ லோகே நநு லோகோத்³தா⁴ராய தத்ப்ரியாய ப்⁴ரு’ஶம் ॥ 24॥
ஷட்³த⁴ர்மைர்நிஜரூபம் புத்ரத்வே ஸப்ததா⁴ऽது⁴நா க்ரு’த்வா ।
த⁴ரணீதலம் ஸநாத²ம் க்ரு’தவாநஸி ஶௌரிஸத்³மநீவ முதா³॥ 25॥

ராஜந்யாஸுரவ்ரு’ந்த³ம் ப்ராக்காலே ஸம்ஹ்ரு’தம் த்வயா நியதம் ।
பாக²ண்ட்³யஸுரவிநாஶ: க்ரு’தோऽது⁴நா விப்ரவிக்³ரஹேண முஹு:॥ 26॥
கிஞ்ச ஸ்வீயாம் ப⁴க்திம் ஶுத்³தா⁴த்³வைதாநுஸாரிணீம் விபுலாம் ।
கர்தும் வேதோ³த்³தா⁴ரம் வாரம் வாரம் க்ரு’தஶ்ரமோऽஸி ப்⁴ரு’ஶம் ॥ 27॥
ஸாம்ப்ரதமிஹ யாம்யாயாம் ஸரணாவதிபாபகாரிணாம் க்ரு’பயா ।
வஸஸி த்வம் தாந்நேதும் ஸ்வம் லோகம் விட்²ட²ல ப்ரபோ⁴ யுக்தம் ॥ 28॥
ஸாமோத³ஸ்நேஹார்பணயோகா³த்ஸ்நேஹாந்விதாஶ்ச ஸாமோதா:³ ।
ஹ்ரு’த³யே ப⁴வந்தி தஸ்மாத்தேஷாம் தஸ்மிந் ஹி க்ரு’ஷ்ணவர்த்மாऽऽஸ்தே ॥ 29॥
பஞ்சாம்ரு’தைர்மிதைரபி பூஜாம் குர்வந்தி யே ஜநாஸ்தேப்⁴ய: ।
பஞ்சாம்ரு’தமத்யந்தம் த³தா³ஸி தா³ஸ்யம் த³யோத³தே⁴ ப்ரார்த்²யம் ॥ 30॥
பஞ்சாம்ரு’தலிப்தஸ்த்வம் ஹ்யக⁴டிதக⁴டநாபடோ விபா⁴ஸ்யேவம் ।
சந்த்³ரஶதை:ஸம்வலித:ஸாந்த்³ரபயோத:³ கிமாக³த: ப்ரு’த்²வ்யாம் ॥ 31॥
தோயத³காந்த நிதாந்தம் தோயாஸாரேண ய: புமாந் ப⁴க்த்யா ।
ஸ்நபயதி ஶீக்⁴ரம் தஸ்மை த³தா³ஸி தோயத³ஸமம் வபுர்நியதம் ॥ 32॥
கு⁴ஸ்ரு’ணாகு³ருபங்கைர்நநு க்ரு’த்வா த்வாம் பங்கிலம் ப்ரயத்நேந ।
நிஷ்பங்கா:ஸாமோதா³ ப⁴வந்தி ராகா³ந்விதா விநாயாஸம் ॥ 33॥
பரிமிதமத² வாஸ: கில ஜநாத்³க்³ரு’ஹீத்வாऽல்பகைர்கு³ணை ரசிதம் ।
ஸ்தூ²லைர்தி³வ்யகு³ணைர்யுக்த்வாநந்தவாஸோऽயி தீ³யதே ஸததம் ॥ 34॥
யே த்வாம் ஸாலங்காரம் மணிபி: ⁴ ஸ்வர்ணேந பரிமிதைர்மநுஜா: ।
நநு தாநலங்கரோஷி த்³யுமணிஸத்³ரு’ஶாந் ஸுவர்ணகாந் ப⁴க்த்யா ॥ 35॥
க்ரு’த்வா ஸுமந:பூஜாம் க்ஷணிகாமப்யாப்நுவந்தி தேऽஜஸ்ரம் ।
ஸுமநோऽதி⁴ப மர்த்யாஸ்தே ஸுமநஸ்த்வம் த்³விப்ரகாரகம் சித்ரம் ॥ 36॥
ப⁴க்த்யா தவ பாத³த³லே த³த்வா வ்ரு’ந்தா³த³லம் விப³லமநுஜ: ।
த³லயதி து³ரிதத³லாந்யத² பத்³மத³லாயதவிலோசநாऽயி கில ॥ 37॥
க்ரு’ஷ்ணத்வாந்நநு க்ரு’ஷ்ணம் சூர்ணம் ப⁴க்த்யா ஸமர்பயந்தி முஹு: ।
அத்ரத்யா மநுஜாஸ்தே சூர்ணயிதும் ஸ்வீயக்ரு’ஷ்ணகர்மாணி ॥ 38॥
அம்ரு’தாந்தோ⁴ऽதி⁴ப ஜக்³த்⁴வா பரிமிதமந்நம் நிஜம் ஹி மர்த்யம் த்³ராக் ।

அம்ரு’தாப்³தௌ⁴ ஸ்தா²பயஸே சித்ரம் ஸக்⁴ரு’ணோऽஸி யத்நத: கிம் நு ॥ 39॥
நீராஜநைஶ்ச தீ³பை:ஸ்வயம் ப்ரகாஶம் ப்ரகாஶயந்த்யேதே ।
அஜ்ஞாம்ஸ்தாநபி மலிநாந் ஸ்வயம் ப்ரகாஶாந் கரோஷி தச்சித்ரம் ॥ 40॥
ஸம்ஸ்ரு’திசித்ரமயூகோ²த்தி²ததூ⁴மைர்தூ⁴ம்ரவீக்ஷணாந் மநுஜாந் ।
தேப்⁴ய:ஸ்வீக்ரு’ததூ⁴போ விமலத்³ரு’ஶஸ்தாந் கரோஷி கருணாப்³தே⁴ ॥ 41॥
ப்ராக்ரு’தபா⁴ஷாரசிதை:ஸ்தவை:ஸ்துத:ஸ்தோத்ரு’மாநுஷாயாபி ।
அப்ராக்ரு’தாக்ரு’திம் த்விஹ த³த்ஸேக்ஷிப்ரம் க்ஷமம் க்ஷமாஜலதே⁴ ॥ 42॥
ஏதாவத்ஸம்ப்ரார்த்²யம் து³ரிதோச்சயரூபிணா மயா ப³ஹுதா⁴ ।
பதிதஸமுத்³த்⁴ரு’திவிருத³ம் நோ விஸ்மார்யம் க்ஷணாந்தரேऽப்யார்ய ॥ 43॥
ஶ்ரீகோ³குலோத்ஸவாத்மஜஜீவநஜீஶர்மணா முதா³ஸ்தோத்ரம் ।
ஶ்ரீவிட்²ட²லஸ்ய ரசிதம் துஷ்டஸ்தேநாऽஸ்து ஸ ப்ரபு:⁴ ஸததம் ॥ 44॥
கோ³வர்த⁴நகு³ருசரணப்ரஸாத³த: ப்ராப்தவிட்²ட²லேஶபுர: ।
க்ரு’தக்ரு’த்யோऽஹம் ப்⁴ரு’த்யோ பூ⁴வம் தஸ்யைவ லோகவந்த்³யஸ்ய ॥ 45॥
ரஸஶஶத⁴ரநந்த³க்ஷிதிமிதவர்ஷே விக்ரமஸ்ய ஸிதபக்ஷே ।
பௌஷே ஸௌம்யசதுர்த்²யாம் பூர்ணமபூ⁴த்புண்ட³ரீகபுர ஏதத் ॥ 46॥
இதி ஜீவநஜீகோ³ஸ்வாமிக்ரு’தம் விட்²ட²லஸ்தோத்ரம் 2ஸம்பூர்ணம் ।

